
Liktenstein - Føroyar 2-3(0-2)
0-1 Brandur H. Olsen, 6
0-2 Jóan Símun Edmundsson, 44
0-3 Sølvi Vatnhamar, 58
1-3 Robin Gubser
2-3 Sandro Wolfinger, 90+3

Dómari: Jesús Gil Manzano (Spania)
Hjálpardómarar: Ángel Nevado Rodríguez (Spania), Juan Carlos Yuste Jiménez (Spania) 
Fjórði dómari: Carlos del Cerro Grande (Spania)
Venjingarlandsdystur í Marbella, Spania
Leikvøllur: Estadio Municipal de Marbella. Áskoðarar: 50

Føroyar: 4-2-3-1
Gunnar Nielsen(Teitur M. Gestsson, 15.min) – Bárður J. Hansen, Atli Gregersen
(Jóhan T. Davidsen, 78.min), Sonni Ragnar Nattestad, Gilli R. Sørensen
– Hallur Hansson, Tróndur Jensen  – Sølvi Vatnhamar (Jónas Tór Næs, 65.min), 
Brandur H. Olsen (Pól Jóhannus Justinussen, 87.min), Kaj Leo í Bartalsstovu
(Árni Frederiksberg, 90.min) – Jóan Símun Edmundsson (Klæmint A. Olsen, 78.min)
Á beinkinum uttan at koma inn: Símun Rógvi Hansen og René S. Joensen
Gul kort: Jóan Símun Edmundsson, Hallur Hansson, Tróndur Jensen, Bárður J. Hansen
Venjari: Lars Olsen

Liktinstein: 4-1-4-1
Peter Jehle, Seyhan Yildiz (Mathias Sele, 87.min), Daniel Kaufmann,
Martin Rechsteiner, Franz Burgmeier(Daniel Brändle, 70.min) – Michele Polverino 
– Dennis Salanovic (Simon Kühne, 85.min), Sandro Wieser (Philipp Ospelt, 90.min), 
Sandro Wolfinger, Martin Buchel – Marcel Buchel (Robin Gubser, 69.min)
Á bonkinum uttan at koma inn: Thomas Hobi, Andreas Malin, Pascal Foser
Gul kort: Daniel Brändle
Venjari: Rene Pauritsch

Gunnar Nielsen

– Tað kemur ein bóltur innfyri 
og eg komi forseint út. Eitt 
sekund áðrenn veit eg, at nú 
fari eg at fáa ilt. Tá er bara ov 
seint at steðgað, og tað næsta eg 
minnist er, at eg liggi á vøllinum. 
Eg veisti ikki heilt hvat var hent, 
og skilti heldur ikki hví spæl­
arin hjá teimum bæði um um­
bering. Eg havi síðani sæð tað á 
sjónbandi, og síggi at hann rakar 
meg við alboganum, greiðir 
Gunnar Nielsen frá.

– Eg bleiv eitt sindur for­
skrektur, tá eg sá at tað var so 
nógv blóð, tí eg var eitt sindur í 
ørviti og var helst eisini úti í eitt 
sekund ella tvey. Faktist var eitt 
tað fyrsta eg hugsaði um, at eg 
mátti koma upp á beinini fyri at 
vísa familjuni, sum hugdi heima, 
at eg var ókey. Tað fyrsta eg bað 
liðleiðararnar gera, var at ringja 
heim og siga, at skaðin ikki var 
so stórur, sigur Gunnar Nielsen.

– Pero Sore lækni seymaði 
meg í skiftirúminum. Eg havi 
fýra stórar pentur á yvirvørruni. 
Tað sær eitt sindur ógvusligt út 
í løtuni, men tað kundi verið so 
nógv verri um hann rakti meg 
í nøsina ella onkra aðrastaðni, 
sigur landsliðsmálverjin og legg­
ur afturat:

– Hetta var ein góður sigur 
við fínum álopsspæli, og eg 
haldi eisini at avloysarin hjá 
mær, Teitur M. Getsson kláraði 
seg væl, sigur Gunnar Nielsen.

Føroyski málvejrin bleiv útskiftur aftaná eitt 
korter, og mátti seymast við pentum, eftir at 
hann brast saman við mótstøðuspælara

Gunnar fekk fýra 
pentur á yvirvørruni

vunnið ein landsdyst, og tað skuldi 
verið nakað at fegnast um. Men 
fagnaðurin var ringur at fáa eyga 
á á vøllinum.

Fleiri tóktust iðra seg um tey 
bæði málini, sum Liktenstein fekk, 
og høvdu helst ein kenslu av, at 
hetta kundu okkara havt vunnið 
meir.

Tó var gleðin størri, tá vónbrotið 
av málinum hjá Liktenstein hevði 
lagt seg. Í bussinum á veg til gist­
ingarhúsið bleiv sigurssangur 
sungin, og tað var størri gleði at 
hóma í hópinum.

Hvør til sítt
– Lars Olsen til Brøndby?
Spælararnir fara nú hvør til sítt. 
Í løtuni er ongin landsdystur á 
skránni fyrr enn fysti undankapp­
ingardysturin verður móti Ungarn 
eftir summarsteðgin. Lars Olsen 

hevur ynskt at fáa ein landsdyst 
afturat í juni.

Ein annar spurningur er um 
Lars Olsen verður verandi lands­
liðsvenjari hjá Føroyum tá. Hann er 
settur í samband við venjarastarvið 
hjá Brøndby. Higartil hevur hann 
avsannað, at hann er sinnaður at 
skifta til Brøndby, men velur barn­
dómsfelagið hjá honum at fiska við 
øllum teir eiga, so er ivasamt um 
Lars Olsen klárar at standa í móti. 
Lars Olsen hevur fýra ár eftir av 
sáttmálanum við FSF. Bæði Lars 
Olsen og FSF siga, at tey vænta at 
samstarvið heldur fram.

Fyri fleiri av okkara útisetum 
bíðar eitt spennandi ár. Kaj Leo í 
Bartalsstovu skal aftur til Rumenia, 
har hann er við at fáa fótafestið í 
Dinamo Bukarest. Jóan Símun 
Edmundsson og Gilli Rólantsson 
Sørensen eru í Superliguni, men 

hava ikki vunnið sær fast pláss 
enn. Vónin er, teir tríggir fáa sítt 
g jøgnumbrot, meðan eitt felag 
sum Vendsyssel við Halli Hansson, 
René S. Joensen og Brandi H. Olsen 
vinnur sær uppflyting í Danmark.

Klárir til Andorra
Tað er nakað tíðliga at staðfesta, 
at vit eru til reiðar at spæla móti 
Andorra 25. mars í 2017. Men í tvey 
ár hava vit spælt í mars mánaði og 
klárað okkum væl. Í fjør taptu vit 
1-0 fyri Rumenia á útivølli, meðan 
dysturin í ár endaði við 3-2 sigri á 
Liktenstein.

Tað vil við øðrum orðum siga, at 
vit vita hvat skal til fyri at verða 
til reiðar í mars mánaði. Vónandi 
hava vit lært tað, sum vit skulu 
læra til landsdystin móti Andorra 
í 2017.

